
Жорий йилнинг 19-20 май кунлари 
Қозоғистон Президенти Қасим-Жўмарт 
Тўқаев Тожикистон Президент Имома-
ли Раҳмоннинг таклифига биноан рас-
мий ташриф билан Тожикистон Рес-
публикасига боради. Бу ҳақда Давлат 
раҳбарининг матбуот котиби Берик 
Уали ўзининг Facebookдаги саҳифа-
сида маълум қилди, дея хабар беради 
Kazinform.

Ташриф давомида икки давлат раҳ-
барларининг тор ва кенгайтирилган 
таркибдаги учрашувлари режалаш-
тирилган. Музокаралар кун тартибига 
сиёсий мулоқотни янада мустаҳкамлаш, 
савдо-иқтисодий, сармоявий ва мада-
ний-гуманитар ҳамкорлик алоқаларини 
ривожлантиришга қаратилган Қозоғис-
тон-Тожикистон стратегик ҳамкорлиги-
ни ривожлантириш вазифаси киради. 
Минтақавий ҳамкорликни кенгайтириш, 
Марказий Осиёда барқарорлик ва хавф-
сизликни таъминлашга алоҳида эътибор 
қаратилади.

               

ПРЕЗИДЕНТ 
ТОЖИКИСТОНГА 
БОРАДИ

Давлат раҳбари Қозоғистон халқи Ас-
самблеяси раисининг ўринбосари Марат 
Азилхановни қабул қилди.

Қасим-Жўмарт Тўқаевга ҚХАнинг бугун-
ги фаолияти, унинг XXIX сессияси нати-
жалари ва этносиёсий соҳадаги долзарб 
тамойиллар ҳақида маълумот берилди. 

Суҳбат давомида Ассамблеяни янада 
ривожлантириш, таҳлилий жараён ва куза-
тувни кучайтириш, минтақавий тараққиёт 
ва ёшлар фаолиятининг йўналишлари му-
ҳокама қилинди.

Давлат раҳбарига миллатлараро зид-
диятларнинг олдини олиш юзасидан кўри-
лаётган чора-тадбирлар, этник гуруҳларни 
янада интеграциялашув истиқболлари, 
Қозоғистон халқини фуқаролик ўзига хос-
лиги ва бирлиги тамойиллари асосида бир-
лаштиришга қаратилган ҚХАнинг махсус 
лойиҳаларини амалга ошириш борасида  
маълумот берилди.

Учрашув якунлари бўйича Давлат раҳ-
бари Марат Азилхановга Қозоғистон Халқи 
Ассамблеясининг барча тармоқлари фао-
лиятини янгилашга қаратилган  қатор аниқ 
кўрсатмалар берди.

ҚОЗОҒИСТОН ПРЕЗИДЕНТИ ҚХА 
РАИСИНИНГ ЎРИНБОСАРИНИ АБУЛ ҚИЛДИ

Муҳтарам фахрийлар!
Ҳурматли Ватан ҳимоячилари!

Қадрли туркистонликлар!
Сизларни мардлик ва жасоратни 

улуғлайдиган, йил сайин кетма-кет 
нишонланадиган – 7 май – Ватан 
ҳимоячилари куни ва 9 май – Ғалаба 
байрами билан чин дилдан табрик-
лаймиз!

Дарҳақиқат, қўшалоқ қувончнинг 
келишида биз сезавермайдиган ало-
ҳида бир маъно бор, шекилли. Тафак-
курдан ҳеч қачон ўчмайдиган буюк 
қаҳрамонлик, бугунги тинчликнинг бе-
шигини тебратгани ғолиб ёшларнинг 
кучига куч, ғайратига ғайрат қўшган-
дек, гўё. Оталар жасорати – фарзанд-
ларга ибрат! Авлодлар ворисдош-
лигини унутмай, эслатиб турадиган 
ушбу  қўш қувонч барчамиз учун ана 
шуниси билан қадрлидир.

ҚР Тўнғич Президенти Нурсултан 
Назарбаев “Бизнинг фахрийларга 
эҳтиромимиз уларнинг жасоратидан 
кам бўлмаслиги керак”, деган бўл-
са, Президентимиз Қасим-Жўмарт 
Тўқаев “Халқимиз Буюк Ғалабага 
беҳисоб ҳисса қўшди. Ватандошла-
римиз жанг майдонларида душман 
ўқидан ҳалок бўлиб, ярмидан кўпи 
элга қайтмади. Жангчиларимизнинг 

қаҳрамонлиги ва жасорати ер юзида 
осойишталик ва тинчликни асрашга 
имкон берди”, деган эди ўз қутловида.

Келажак авлоднинг саломатлиги 
ва порлоқ келажаги учун жонидан 
кечиб, қайғу-изтиробларни боши-
дан кечирган уруш фахрийлари ва 
фронторти меҳнаткашларининг фидо-
корона меҳнати ва қаҳрамонликлари-
ни Туркистон вилояти жамоатчилиги 
ҳеч қачон унутмайди. 

Бугунги барқарор тараққиёт йўли-
га тушган Қозоғистон қудратли элга 
айланиб, уч йилда Туркистон вилоя-
тида залворли ишлар йўлга қўйилиб, 
эл фаровонлигини оширишга ҳисса 
қўшиб келади. Бу кунларга етганимиз 
учун қонли жанг майдонларида мард-
лик кўрсатган барча уруш қатнашчи-
ларига, фронт ортида меҳнат қилиб, 
бугун ҳаётимизга файз бағишлаб 
юрган муҳтарам фахрийларимизга 
миннатдорчилик билдирамиз.

Мустақил эл яхлитлигини сақлаш, 
мамлакат осойишталигини таъмин-
лаш, чегарани мустаҳкамлаш  – буюк 
давлатчиликнинг рамзидир. Шу боис, 
қўшалоқ байрамнинг эл тарихини 
қадрлайдиган, келажагига ишонади-
ган, жасорат, барқарорлик, тинчлик, 
мардликни қадрлайдиган жамият 

учун ўрни ўзгача.
Халқимизда “Эл умидини эр оқлар, 

эр номини эл сақлар” деган нақл бор. 
Буюк йўлбошчиларимиз ва довюрак 
боболаримизнинг мардликлари инсо-
ният тарихида мангу сақланган. Эл 
қўрғони бўлиб юрган мардларни мадҳ 
этиш – ҳар бир ёш фуқарони ватан-
парварлик руҳида тарбиялайди.

Билими, куч ва иродасини Ватани-
мизнинг қудратини оширишга, ҳимоя 
қилишга, Қозоғистоннинг хавфсиз-
лигини сақлашга сарфлаб келаётган 
ҳарбий соҳа вакилларини касбий 
байрамлари билан чин дилдан таб-
риклаймиз.

Фахрийларимиз омон, ёшларимиз 
ватанпарвар бўлсин! Оилаларингизга 
омонлик, ишларингизга муваффа-
қият тилайман. Элни ҳимоя қилиш 
йўлидаги муносиб меҳнатларингизга 
омад, ўзларингизга соғлик, оилангиз-
га омонлик тилаймиз! Қозоғистонимиз 
мангу бўлиб, унинг ҳимоячилари –  
алпқомат ўғлонларимиз буюк довон-
лардан кўринаверсин!

Ўмирзақ ШЎКЕЕВ, 
Туркистон вилояти ҳокими.

Қайрат БАЛАБИЕВ,
вилоят маслаҳати котиби. 

БУЮК 
ЖАСОРАТГА 
ТАЪЗИМ

ТИНЧЛИК ВА 
ОСОЙИШТАЛИК – 
ЭНГ УЛУҒ НЕЪМАТ  

Қозоғистонда болалар спорт ва санъат билан бепул шуғулланади. 

Сиёсат ва иқтисодиёт

Вилоят ҳокимининг та-
шаббуси билан шаҳарни 
яшилликка буркаб, иқлимни 
ўзгартириш учун 2019-2022 
йиллари Туркистон шаҳ-
рининг атрофидан 7700 
гектар майдонда “Яшил 
белбоғ” барпо эт иш режа-
лаштирилиб, бугунги кунда 

режа муддатидан аввал 
бажарилди.

Мажлисда минтақадаги 
санитария-эпидемиологик 
аҳвол ҳам муҳокама қилин-
ди. Бугунги кунда Туркистон 
вилояти “яшил ҳудуд”да. 
Шу кунгача 44 минг фуқаро 
кўнгилли равишда эмлан-

ди. Вилоятимизга “QazVac” 
вакцинасининг 2000 дона 
дозаси етказилди. Режага 
мувофиқ, йил охиригача 
200 минг донага яқин “Спут-
ник-V” ва “QazVac” вакцина-
си етказиб берилади. 660 
минг киши эса ПЗР тест 
топширган.

Унда туман партия филиалининг 
раиси, туман ҳокими Нурлан Байғут, 
Туркистон вилоят филиали Сиёсий 
кенгашининг аъзоси, Тулкибош 
туман маслаҳати котиби Садуақас 
Сейсенбаев туман маслаҳати де-
путатлари, Nur Otan партиясининг 
фаол аъзолари, 18 нафар бошлан-
ғич партия ташкилотларидан сай-
ланган делегатлар, партиянинг Jas 
Otan ёшлар қаноти ва ОАВ вакил-
лари иштирок этди. масала бўйича 
туман партия филиали раислиги-
га Тулкибош туманининг ҳокими, 

партиянинг фаол аъзоси Нурлан 
Мархабатулининг номзоди тавсия 
этилиб, бир овоздан маъқулланди.

Тадбирда партия филиалининг 
жамоат қабулида кўтарилган муам-
моларни доимий назоратга олиш, 
“Биз биргамиз” республика акцияси 
доирасида турмуш шароити ночор 
оилаларга ёрдам бериш, бошқа хай-
рия тадбирларини амалга ошириш 
масалалари муҳокама қилинди.

Nur Otan партияси Туркистон 
вилоят филиалининг 

матбуот хизмати.

Туркистон вилоятида жорий йилнинг 
4 ойида 93та ариза юзасидан текши-
рувлар юритилиб, 8 нафар амалдор ва 
ҳуқуқий шахс маъмурий жавобгарликка 
тортилди.

Таълим қонунларини бузгани учун 12 на-
фар мансабдор шахс огоҳлантирилган. Шу-
нингдек, иккита мактабнинг лицензияси вақ-
тинча тўхтатилиб, 115 ОҲК ҳисобида жарима 
солинди. Буни минтақавий коммуникациялар 
марказида ўтган брифингда вилоят таълим 
сифатини таъминлаш департаменти раҳба-
ри Бақитжан Мухамеджанов маълум қилди.

– Давлат назорати тадбирларининг ижро-
си доирасида режага мувофиқ, 2021 йилнинг 
1-ярмида профилактик текширув юритилиб, 
натижада 30та таълим муассасаларида 
дарсга қатнашиш давомати тўғри ташкил 
қилинмагани аниқланиб, кўрсатмалар бе-
рилди. Бундан ташқари, департамент томо-
нидан ҚРнинг “Педагог мақоми тўғрисида” 
қонун талабларини бузгани учун 2 нафар 
амалдор шахсга нисбатан чора кўрилди. Шу-
нингдек, қонунчиликка мувофиқ болаларнинг 
мактаблардаги дарсга иштирокини тўғри 
ташкиллаштирмагани учун ота-оналарни 
маъмурий жавобгарликка тортиш тўғрисида 
қарор чиқарилиб, 29 170 тенге миқдорида 
жарима солинди, – деди Бақитжан Қалжа-
нули.

Департамент томонидан вилоят ҳудуди-
даги мактабларда билим бериш ташкилот-
лари билан тасдиқланган педагогик одоб 
бўйича кенгаш тузилмагани, педагог-таҳлил-
чиларнинг улуши 35 фоиздан камлиги каби 
маълумотлар аниқланди.

Вилоят минтақавий 
алоқалар хизмати.

Туркистон вилояти Келес туманида ҚР Мус-
тақиллигининг 30 йиллиги муносабати билан, 
1 Май – Қозоғистон халқи бирлиги кунини 
нишонлаш доирасида турли этнос вакиллари 
иштирокида “Бир чанғароқ остида тотувлик 
ва барака” мавзуида миллий таомлар тан-
лови уюштирилди. Қишлоқ округларидан 30 
нафар ошпаз ўз миллий таомларини маҳорат 
билан тайёрлаб, ҳакамлар ҳайъатига тақдим 
этди.

Келес кўп миллатли туманлардан бири. Ташки-
лотчиларнинг сўзларига кўра, тадбирнинг бош мақ-
сади минтақадаги барча  миллат вакилларини дўст-
ликка чорлаш ва ўзаро ишончни мустаҳкамлашдир. 

Тадбир якунида ҳакамлар ҳайъати қарори билан 
совриндорлар аниқланди. Ғолибларга ташаккурно-
ма ва қимматбаҳо совғалар топширилди.

Вилоят ҳокимининг матбуот хизмати.  

QazVak қозоғистон вакцинасининг 2 
минг дозаси вилоятнинг эмлаш бекат-
ларига тарқатиб берилди. Мамлакат 
вакцинаси “Биологик хавфсизлик муам-
молари” илмий-текшириш институти 
базасида тайёрланди. Элимизда хавф-
ли иллатга қарши эмлаш тадбири 1 
февралда бошланган эди. Ана шу давр 
мобайнида вилоятда 45 мингга яқин 
фуқаро эмлатиш ниятини билдирди. 

Унинг 17 мингдан зиёди тиббиёт ходим-
лари бўлса, 19 мингга яқини ўқитув-
чилар ва полиция ходимлари. Бундан 
ташқари, ўзга гуруҳдаги фуқаролар 4 
мингдан ошади. 

22 февралдан бошлаб вилоятда ик-
кинчи компонентни (ревакцинация) 14 
мингдан ортиқ одам олди. 

 “Аҳоли саломатлиги ва соғликни 
сақлаш тизими тўғрисида” кодекснинг 

77-моддасига мувофиқ, ҳар қандай 
тиббий муолажа, жумладан, эмла-
тиш шахснинг розилиги билан амалга 
оширилади. Вакцинани рад эт ганлар 
маъмурий ёки жиноий жавобгарликка 
тортилмайди. 

Вилоят ҳокимининг 
матбуот хизмати.

“ЯШИЛ БЕЛБОҒ” МАЙДОНИ 
ИККИ БАРАВАР КЕНГАЙДИ

Туркистон шаҳри атрофини кўкаламзорлаштириш мақсадида амалга оширилаёт-
ган “Яшил белбоғ” лойиҳасининг умумий майдони икки баравар кенгайиб, 13500 
гектарга етди. Йил охиригача унинг майдонини 20000 гектарга етказиш мўлжаллан-
моқда. Туркистон шаҳрида амалга оширилаётган залворли лойиҳа ҳақида вилоят 
ҳокими Ўмирзақ Шўкеев раислигида ўтган ҳафталик девон йиғилишида табиий захи-
ралар ва табиатдан фойдаланишни созлаш бошқармаси раҳбари Қайрат Абдуалиев 
маълум қилди. 

NUR OTAN – 
ХАЛҚ ПАРТИЯСИ
NUR OTAN ПАРТИЯСИ ТУЛКИБОШ 
ТУМАН ФИЛИАЛИНИНГ НАВБАТДАГИ 
ХLI АНЖУМАНИ ЎТДИ 

МАКТАБЛАРНИНГ 
ЛИЦЕНЗИЯСИ 
ТЎХТАТИЛДИ

МИЛЛИЙ ТАОМЛАР ТАНЛОВИ

Осиё қитъасининг кучли 
полвонлари иштирок этган 
Осиё чемпионатида катта-
лар ўртасидаги тош кўтариш 
мусобақасида 73 килограмм 
вазнда ҳамюртимиз Қўби-
ланди Ўринбасаров олтин 
медални қўлга киритди. 

Шунингдек, у Осиё чемпио-
натида “Энг кучли спортчи” 
номинацияси ғолиби бўлди, 
махсус белбоғ ва қимматбаҳо 
совғалар билан тақдирланди. 
Эркаклар, хотин-қизлар ва ёш-
лар ўртасида тош кўтаришдан 
навбатдаги Осиё чемпионати 
Ўзбекистон пойтахти Тошкент 
шаҳрида ўтди.

Ёшлардан куч синашиб, му-
собақада барча рақибларидан 
устун келган спортчилар са-
фида сўзоқлик Ердўс Рисбек 
ва Нурлибек Шекербек ҳам 
бор. Қитъа чемпионатида 63 кг. 
вазнда қатнашган Нурсултан 
Сабир, 68 кг. вазндаги Бақит-
жан Турғанбай кумуш медалга 
сазовор бўлишди.

СЎЗОҚЛИК 
ОСИЁ 
ЧЕМПИОНИ

МАМЛАКАТ ВАКЦИНАСИНИНГ 
ЯНГИ ПАРТИЯСИ КЕЛДИ

ЖАМБИЛ ВИЛОЯТИДА ТАЙЁРЛАНГАН “KAZCOVID-IN” ВАКЦИНАСИНИНГ
 ДАСТЛАБКИ ПАРТИЯСИ ТУРКИСТОН ВИЛОЯТИГА ЕТКАЗИЛДИ

Туркистоннинг “Туран” жамоаси Қозоғистон 
Премьер-лигасида илк ғалабани қўлга киритди. 
9-тур ўйинлари доирасида жамоамиз “Ўрдабоши” 
билан учрашиб, ғолибликни қўлга киритди.

Бош мураббий Абдухалиқ Бўрибаевнинг шогирдла-
ри учрашувда тактик жиҳатдан яхши натижа кўрсатиш-
ди. Гол муаллифи – Темирлан Ўмиров. 

10-турда жамоамиз ўз майдонида Шимолий Қозо-
ғистон вилоятининг "Қизилжар" жамоаси билан белла-
шади. 

“ТУРАН”НИНГ 
ИЛК ҒАЛАБАСИ



    ҚР ўқитувчиларининг ёздаги дам олиш вақти ўзгармайди – 56 кун. 

Janubiy.kz
Инсон ва жамият

1945 йилнинг 9 майигача чўзилган 
урушга 1 миллион 200 минг  қозоғистон-
лик  отланса, фронтортида қолганлар 
ғалаба учун жонини фидо қилиб меҳнат 
қилдилар, тарихга муҳрланган мардлик 
кўрсатдилар.

Сукут муддати 
– 45 йил...

Дарҳақиқат, тарихчиларнинг маълу-
мотларига кўра, инсоният тарихидаги энг 
машъум уруш туфайли Ер юзида 30 мил-
лион одам ҳалок бўлган. Минглаб шаҳар 
ва аҳоли манзиллари вайрон бўлиб, мил-
лонлаб гектар ўрмон ва  далалар яроқсиз 
ҳолга келган. Душман ўқидан ажал қуч-
ган, дом-дараксиз  кетган йигитлар қанча. 
Ҳа, бу даҳшатли уруш инсоният тарихи-
даги  мангу ўчмас ҳасрат ва надоматдир. 
Сабаби, дунёда юз берган қирғинларнинг  
энг узоқ муддат давом этгани, талофоти  
энг кўпи мана шу Иккинчи Жаҳон – Улуғ 
Ватан уруши бўлган. 

...1941 йил 22 июнь, айни саҳар чоғида,  
соат 4.00да Гитлернинг буйруғи билан 
бошланган уруш 4 йил – 1418 кун ва тун 
давом этди. Унда 40та мамлакатнинг 
шаҳар ва қишлоқлари вайронага айлан-
ди, урушда қатнашган давлатлардаги 
миллионлаб оилаларнинг болалари етим 
бўлиб қолди, мард ўғлонлари жанг май-
донларидан қайтмади. Ана шу оловли 
йилларда Совет Иттифоқидан урушга 
жўнаб кетган 27 млн. одам  ҳалок  бўлди. 
Меҳрибон она, суюкли ёр, қадрли опа-
укалар зор йиғлаб қолишди. Агар Ватан 
учун жонини фидо қилган қурбонларнинг 
ҳар бири учун алоҳида-алоҳида сукут 
сақланса, унинг муддати 45 йилга тенг 
бўларкан. Уруш бошланиши билан  мин-
тақамиздан ҳам минглаб ёшлар оловли 
майдонларда фашист билан жангга кир-
ди, элини душмандан ҳимоя қилди. Улар 
оппоқ тўшакларда ётмади, тўйиб нон 
емади, тўйиб ухламади. Қанчадан-қанча 
мард ўғлонлар ёшликнинг энг навқирон 
лаҳзаларидан маҳрум бўлди, юрт соғин-
чи, жигарлар дийдорига тўймай кетдилар. 
Қанча она фарзандини сўнгги нафаси-
гача кутса, қанча ота “қора хат”ни қучиб 
йиғлади. Уларнинг қайғу-ҳасратини сўз 
билан ифодалаш мумкин эмас.

 Ҳамма нарса 
 фронт учун

Даҳшатли уруш Жанубий Қозоғистон 
вилояти аҳли учун кўплаб қийинчиликлар 
олиб келди, осуда  ҳаётига чанг солди. 
1941 йилнинг 22 июни куни  Шимкентда-
ги “Химфарм”, “Қўрғошин” заводларида, 
Мақтаарал туманидаги Алексеевск пах-
та заводида, Сариоғоч ва бошқа барча 
туманларда митинглар уюштирилиб, 
ишчилар энди фақат Ватан ҳимояси учун 
меҳнат қилишларини билдиришди. 

Бутун вилоятда ишлаб чиқариш йў-
налиши ўзгартирилиб, фронт учун  за-
рур маҳсулотлар ишлаб чиқариш йўлга 
қўйилди. 1941 йили 7 сентябрда ВКП(б) 
марказий қўмитасининг 5 сентябрдаги 
“Халқ орасида жангчилар учун иссиқ ки-
йим ва озиқ-овқат тўплаш тўғрисида”ги  
қарори чиқди. Вилоятдаги қишлоқ хўжа-
лиги соҳасининг меҳнаткашлари “Ортиқ-
ча донни давлатга сотиш – ҳар бир кол-
хозчининг ватанпарварлик бурчи”, шиори 
шу йилларда дунёга келди. Шу йилнинг 
декабрида фронтга 14207та иссиқ ки-
йим, озиқ-овқат жўнатилди. 1942 йили 
Жанубий Қозоғистон вилоятидан Ленинг-
радга 18та вагонда 418 тонна маҳсулот 
жўнатилди. Сўзоқ, Арис, Туркистон ту-
манлари меҳнаткашлари ҳам бор йиғиб-
терганларини жанг майдонларига жўната 
бошлади. Шу йиллари кураш чемпиони 
Қажимуқан Мунайтпасов (1883-1948йй.) 
кексайиб қолишига қарамай, кураш ту-
шиб, тўплаган 100 минг сўмини самолёт 
ясашга ҳадя қилди. Жануб минтақаси 
фуқаролари озиқ-овқат, кийим-кечакдан 
ташқари, қурол-яроғларга ҳам эътибор 
қаратишди. 1942 йили вилоят ёшлари 
танк колоннасини қуриш учун 8 млн. сўм 
тўпласа, 1943 йили “Қозоғистон комсомо-
ли” ҳаво эскадрилясини ташкил этишга 1 
млн. сўм маблағ ўтказишди. Ушбу хайрли 
ишда Акпар Шўраев, Балта Алибеков, 
Шағатай Егембердиев, Шақим Садиқов, 
Б. Ўнгдасинов каби ҳамюртларимиз 100, 
170 минг сўмдан ўз ҳиссаларини қўшган. 
Уруш туфайли қишлоқ хўжалигидаги энг 
оғир юмушлар хотин-қизлар, болалар ва 
қариялар зиммасига тушди. Техника ти-
лини ўзлаштирган 5682 нафар хотин-қиз 
соҳа қийинчиликларини ўз зиммаларига 
олган мард инсонлар эди.

Унутишга ҳаққимиз йўқ

Биз азалдан тинчликсевар халқмиз. 
Айнан ушбу ғоя тарғиботига бағишланган 
буюк миллий маънавий меросимиз бор. 
Уларнинг барчасида тинчликнинг қадрига 
етиш масаласи тарғибот қилиниб, уруш 
батамом қораланади. 

Ҳали-ҳануз орамизда саноқли уруш 
қатнашчилари, фронт ортида меҳнат 
машаққатини чекканлар бор. Ўтганларни 
хотирлаш, сафимизда юрганларнинг қад-
рига етиш инсонийлик бурчимиз. Бугун  
жасорати ва мардлиги билан тилларда 
достон бўлган кекса авлод вакиллари 
сафи торайиб, вилоятимизда уларнинг 
28 нафаригина қолди. Шу боис, янги аср 
авлодлари миллионлар тақдирини ҳас-
ратга айлантирган Улуғ Ватан урушини 

унутишга ҳаққи йўқ.  
2012 йилнинг 5 декабрида Ашхободда 

ўтган МДҲ давлатлари раҳбарлари кен-
гашида  УВУ фахрийлари ёш авлодни ва-
танпаварлик руҳида тарбиялаш, халқлар 
дўстлиги ва тотувлигини барқарорлашти-
риш мақсадида “Ғалаба байрамини мангу 
нишонлаш” фармойиши қабул қилинган.

Тадбирлар онлайн
 тартибда муносиб 

нишонланади

2021 йил 5 апрель куни вилоят ҳоки-
ми ўринбосари У. Тажибаевнинг махсус 
қарори билан 7-9 май кунлари Туркистон 
вилоятида Ғалабанинг 76 йиллигини ўт-
казиш тадбирлари режаси тасдиқланди. 

Туркистон шаҳрида УВУ фахрийлари, 
фахрийлар уюшмаларининг фаоллари, 
МДҲ давлатлари Қуролли кучлари вакил-
лари иштирокида Ғалабага бағишланган 
тантанали маросимлар, байрам кон-
цертлари пандемия туфайли ижтимоий 
масофага риоя қилган ҳолда онлайн тар-
тибда ўтказилади. Ёшларда ватанпар-
варлик ҳиссини тарбиялаш мақсадида 
байрам арафасида мактаб ўқувчилари 
ва талаба ёшларнинг фахрийлар би-
лан учрашувлари ҳам онлайн тартибда 
ўтади. Мактабларда “Тинчлик куни”, 
“Порлоқ келажак”, “Мардлик сабоқлари” 
каби эркин мавзудаги тарбиявий соатлар 
ўтказилади. Туман, шаҳарлардаги ёдгор-
ликлар таъмирланади. Улуғ  Ватан уруши 
қатнашчилари ва ногиронларига моддий 
ёрдам кўрсатиш ва улар яшайдиган уй-
ларни таъмирлашга кўнгиллилар жалб 
қилиниб, “Ардағым – ардагерім” тадбири  
уюширилади. “Жасорат – авлодга ўрнак” 
вилоят музейида рассомлар  кўргазмала-
ри онлайн тартибда ўтказилади. Қозоғис-
тонликлар ва фронторти меҳнаткашлари 
ҳақида газета-журналларда мақолалар 
чоп этилиб, ижтимоий тармоқларда қозо-
ғистонликларнинг жасорати ҳақида мах-
сус видео-лавҳалар тайёрланади. Шу-
нингдек, 9 май  куни 1941-1945 йилларда 
УВУ жангчилари ёдгорликлари ва қабр-
лари ҳамда биродарлик қабристонларига 
ижтимоий масофага риоя қилинган ҳолда 
гулчамбарлар қўйилади. 

Ғалабанинг 76 йиллиги муносабати 
билан Қозоғистон Республикаси Меҳнат 
ва аҳолини ижтимоий ҳимоя қилиш ва-
зирлиги қарорига мувофиқ, туман, шаҳар 
бюджетлари ҳисобидан 28 нафар  Улуғ 
Ватан уруши қатнашчиси ва ногиронла-
рига 1 млн. тенге, 6722 нафар фронторти 
меҳнаткашлари ва ҳалок бўлган жанг-
чиларнинг беваларига 30 минг тенге, 55 
нафар Ленинград қамалида бўлган, уруш 
қатнашчиларининг беваларига – 60 минг 
тенге миқдорида бир марталик моддий 
кўмак кўрсатилади.

Инсон хотира билан тирик, қадр билан 
улуғ. Иккинчи Жаҳон уруши қатнашчи-
лари ва ногиронларини мукофотлаш 
– уларга кўрсатилаётган эҳтиромнинг 
ёрқин ифодасидир. Урушнинг суронли 
йилларини бошдан кечирган оталари-
миз, фронторти меҳнаткашлари келажак 
авлод бундай даҳшатларни асло кўр-
маслигини, ер юзида тинчлик бўлишини 
тилаган омонат ва ғаниматларимиз бор 
бўлишсин! 

Ғалаба байрами барчамизга муборак 
бўлсин!

Женисбек МАУЛЕНҚУЛОВ, 
Туркистон вилоят фахрийлар

 кенгашининг  раиси.

� Буюк Ғалабага –76 йил

ХОТИРА – МУҚАДДАС, 
ҚАДР – АБАДИЙ

Иккинчи жаҳон урушида ҳалок бўлган минглаб юртдошла-
римиз хотирасини ёд этиш, оловли жанглардан омон қайт-
ган боболаримиз, оғир кунларни сабр-бардош билан енгган, 
машаққатли дақиқаларда ҳам ўзлигини йўқотмаган, иймони 
бутун юртдошларимизга ҳурмат-эҳтиром кўрсатиш том 
маънода миллий қадриятга айланди.

“ТУРКИСТОН” НАВЛИ 
ЧИГИТ ХЎЖАЛИКЛАРГА

 ЖЎНАТИЛМОªДА
Қорачиқ қишлоғидаги тажриба-

ли деҳқон, тадбиркор Ҳабибулла 
Азимов раҳбарлик қилаётган деҳ-
қон хўжалиги бир неча йил му-
қаддам пахтанинг Туркистон ви-
лояти иқлимига мослаштирилган 
янги, “Туркистон” навини яратган 
эди. У ҳосилдорлиги, тез пишиб 
етилиши, толасининг узунлиги, 
касалликлар ҳамда сувсизликка 
чидамлилиги билан бошқа нав-
лардан ажралиб туради.

– Бу йил  чигит экиш мавсуми 
об-ҳаво ноқулайлиги туфайли анча 
кечикмоқда. Хўжалигимиз 10 минг 
гектар майдонга етадиган “Туркис-
тон” навли уруғлик чигит ҳозирлаб 
қўйди. Айни пайтда вилоятимизнинг 
жанубий туманлари хўжаликлари 
ушбу навни биздан харид қилиб, 
экишга киришмоқдалар. Ўзимизда, 
қишлоғимизда бу нав минг гектар 
майдонга экилади, – деди Ҳ. Ази-
мов.

Ш. МАДАЛИЕВ.

Шимолий минтақалар билан 
танишиш мақсадида Туркистон 
вилоятидан 45 киши йўлга чиқди

Бугунги кунда Nur Otan партияси 
вилоят филиали, бандликни муво-
фиқлаштириш ва ижтимоий дастур-
лар бошқармаси ҳамда маҳаллий 
ҳокимликлар орқали Шимолий   
минтақаларни ишчи кучи билан 
таъминлашни кўзлайдиган “Меҳнат” 
дастурини ташкиллаштириш, тарғи-
бот ишлари жонланди. Ўтган куни 
мазкур дастурнинг учинчи йўнали-
ши доирасида Туркистон вилояти, 
Сайрам туманидан Шимолга кўчиш 
истагидаги 45 оила (Сариоғоч, Сай-
рам, Байдибек туманлари) аъзо-
лари Павлодар ва Шимолий Қозо-
ғистон вилоятлари билан яқиндан 
танишиш мақсадида йўлга отланди. 
Улар икки вилоятдаги шароитни ўр-
ганадилар. Агар таклифлар қониқ-
тирса, шимолга кўчишлари мумкин.

Кўчишга ният билдириб, йўлга 
чиққанларга Nur Otan партияси ви-
лоят филиали раисининг биринчи 
ўринбосари Бейсен Тажибаев ло-
йиҳанинг стратегик аҳамияти, Жа-
нубдан Шимолга кўчиб борганларга 
давлат томонидан кўрсатиладиган 
ёрдам ҳақида маълумот бериб, 
ҳамюртларимизга оқ йўл тила-
ди. Бундай маълумотларни туман 
бандлик марказларидан олиш мум-
кин.

                    Вилоят минтақавий 
алоқалар хизмати.  

СТРАТЕГИК
АҲАМИЯТГА 
ЭГА ЛОЙИҲА

Инсон ва жамият

Туркистонлик гвардия-
чи полковник, Улуғ Ватан 
уруши фахрийси Олимжон 
Муҳаммаджонов Туркистон 
шаҳар уруш ва меҳнат фах-
рийлари кенгашига Муста-
қилликнинг дастлабки дав-
рида узоқ йиллар самарали 
раҳбарлик қилган. 

Элбоши, Тўнғич Президен-
тимиз Нурсултан Назарбаев 
Туркистонга расмий ташрифи 
чоғида уруш фахрийлари 
– Совет Иттифоқи Қаҳрамо-
ни Расул Исетов, Абжаппар 
Дайрабаев, жамоат арбоби 
Рўзақул Холмуродов, туман 
ҳокими ўринбосари Эргаш 
Диметов каби таниқли ин-
сонлар даврасида истеъ-
фодаги полковник Олимжон 
Муҳаммаджонов Элбоши би-
лан мулоқотда бўлиб, туркис-
тонликлар номидан Давлат 
раҳбарига мустаҳкам сало-
матлик, эл равнақи йўлида 
янги зафарлар тилаган эди 
(тасвирда). 

Ҳанузгача ёдимда... “1941-
1945 йиллардаги Улуғ Ва-
тан урушида 15 иттифоқдош 

республикалардан иборат 
Совет Иттифоқидан жами 
20 миллиондан зиёд одам 
ҳалок бўлган. Биз тинчлик 
тарафдоримиз. Энди уруш 
жабрини ҳеч ким кўрмасин...” 
деб ёзарди газетамизга йўл-
лаган мақоласида Олимжон 
Муҳаммаджонов. 

Туркистон шаҳридан уруш-
га сафарбар этилган 18500 
дан зиёд собиқ жангчилар-

дан бугунги кунда  бир неча 
нафаригина ҳаёт. Лекин, ҳеч 
ким ва ҳеч нарса унутил-
майди. Урушда ҳалок бўлган 
аскарлар, немис фашистла-
рини енгиб, ғалабадан сўнг, 
урушдан сўнг тинч замонда 
вафот этган фахрийларнинг 
руҳлари шод бўлсин.

Ш. МАДАЛИЕВ.

Таниқли устоз, меҳнат фах-
рийси Турсунхўжа Хонхўжаев шу 
кунларда ўзининг 88 ёшини қар-
шиламоқда. 

У 1933 йили 9 май куни Сай-
рам қишлоғидаги Хонхўжа ота ва 
Тожиой ая хонадонида таваллуд 
топган. Турсунхўжа ака 1951 йили 
Калинин номли мактабни тамомлаб, 
Тошкент давлат педагогика институ-
тига ўқишга киради. Олий даргоҳни 
1955 йили тугатиб, она юрти – Сай-
рамга ишга келади ва биология 
фанидан дарс беради. У меҳнат 
фаолиятининг 16-йилида мактаб 
директори, 28-йилида мактабларда 
илмий мудир лавозимларида хиз-
мат қилди. У ўзининг ёрқин ҳаётини 
халқ маорифига, ёшларнинг кела-
жагига бағишлади. 

Турсунхўжа аканинг жамоат ҳаё-
тидаги фаол иштирокида кўплаб 
хайр-саховат тадбирлари амалга 
оширилмоқда, бунёдкорлик, яратув-
чанлик юмушлари адо этилмоқда, 
оилалар мустаҳкамланмоқда. У 
миллатимизнинг урф-одатлари-
ни мустаҳкамлаш, она тилимизни 
ривожлантириш, маъракаларни 
миллийлаштириш борасида барча 
ўзбек этномаданият бирлашмалари 
миқёсида фаолият ҳамда жонбоз-
лик кўрсатаётган миллатдошлари-
миздан бири.

Ёши 88ни қоралаган бўлсада 
ижод қилишда ҳеч кимдан қолиш-
майди. Турсунхўжа ака айни кунлар-
да “Жанубий Қозоғистон” газетаси-
нинг жамоатчи мухбири сифатида 
барчани қойил қолдирадиган, ўй-
лантирадиган, тўғри йўлга даъват 
этадиган мақолалари билан мушта-
рий кўнглидан чиқмоқда.

У 1999 йилда ўзи ҳамда 2004 
йилда умр йўлдоши Марҳаматхон 
келинойи билан ҳаж амалларини 
бажарди. Турсунхўжа ака умр йўл-
доши, раҳматли Озодахон ая ва 
Марҳаматхон келинойилар билан 9 
нафар фарзандни тарбиялаб, вояга 
етказдилар. 

Улар педагогика соҳаси, тиббиёт 
тизими ходимлари. 

Ҳозирги пайтда деярли чорак 
асрдирки, у ўзининг диний-маъри-
фий сабоқлари, маънавий-тарбия-
вий насиҳатлари билан вилоятда 
машҳур.

Турсунхўжа ака жамоат ишлари-
нинг кўплигига қарамай, ижодда ҳам 
катта ютуқларга эришган ва эри-
шаётган инсон. У ўзининг шахсий 
ташаббуси ва раҳбарлиги остида 
2010 йили Диёр Дилёр қаламига 
мансуб “Сайрамлик дўстлар – ул-
фатлар” китобининг чоп этилишида 
жонбозлик кўрсатди ва ушбу йўна-
лишда ҳам биринчилардан бўлиб, 
мазкур рисолага муҳаррирлик қил-
ди.

2014 йили эса, муаллиф сифа-
тида ўзининг “Кўрганларим, билган-
ларим, эшитганларим” китобининг 
биринчи жилдини дунёга келтирди, 
иккинчи жилди 2016 йили чоп этил-
ди.

Турсунхўжа аканинг сербарака 
ҳаёти ҳамда серсамара фаолияти 
кўпчиликка ибрат, намуна. У ўзи-
нинг камтарона, беминнат ишлари 
Жанубий Қозоғистон ўлка қўмитаси, 
таълим бошқармаларининг фахрий 
ёрлиқлари, қимматбаҳо совғала-
ри билан тақдирланган. “Меҳнат 
фахрийси”, “Улуғ Ватан урушида 
қозонилган Ғалабанинг 65 йиллиги, 
70 йиллиги”, “Жамоат фахрийси”, 
“Жамоат фидойиси” каби ва яна 
қатор медаллар, нишонлар ва ун-
вонлар шулар сирасидан. У Сайрам 
қишлоғининг фахрий фуқароси. 
Диний анжуманлардаги фаол ишти-

роки учун республика, вилоят диний 
бошқармаларининг фахрий ёрлиқ-
лари билан тақдирланган.

“Жамоат ишларида бунчалик 
жонбозлик кўрсатишдан, китоб 
ёзишдан, мақолалар чоп эттириш-
дан мақсад нима?”, деган саволга 
Турсунхўжа ака қуйидагича жавоб 
берди:

– Ёшларимизга насл-насабимиз-
ни танитиш, ўтган ота-боболаримиз-
нинг қандай умр кечиргани, турмуш 
машаққатларига бардоши, меҳнат-
севарликлари, ҳалол-покликлари, 
атрофдагиларга ижобий муносабат-
ларидан ёшларимиз намуна олиш-
са, деган умиддаман.

Турсунхўжа ака ҳақида зиёлилар 
шундай дейди:

Журналист, публицист, шоир, 
Қозоғистон Республикаси “Дўстлик” 
ҳамжамиятининг “Арғумоқ” адабий 
мукофоти соҳиби Бердиёр Жумаев:

– Турсунхўжа ака юзида фа-
риштаси бор инсон ҳамда у киши 
замонамиз мутафаккирларидан 
биридир, – дея таърифласа, Сай-
рам қишлоғининг собиқ ҳокими 
Ҳусанхон Аҳмадхонов: “Турсунхўжа 
ака Сайрам оқсоқолларининг оқсо-
қолидир”, журналист Юсуфжон Сай-
далиев: “Турсунхўжа ака ҳозирги 
давримизнинг фаоли ва фахри”, дея 
фикрласа, Юсуф Сарёмий номли 
мактаб-лицей директори Баҳодир 
Нуралиев: “Турсунхўжа ака барча 
устозларнинг устозидир, Қозоғистон 
Ёзувчилар ва Журналистлар уюш-
маси аъзоси Ҳавазмат Қўчқоров: 
“Турсунхўжа акани энг аввало, азиз 
ва муҳтарам устозим-мураббийим 
мақомида биламан. Ҳаётимда ва 
ижодимда нимагаки эришган бўл-
сам, барчасида у зотнинг ҳиссалари 
бор”, дея фахрланиб таърифлай-
дилар.

Турсунхўжа ҳожи акамиз юрт 
орасида яхшилик, эзгулик, хайр-
саховат, меҳр-оқибат, аслият – қад-
рият уруғларини сочишдан ҳормаё-
тирлар-толмаётирлар. У кишининг 
ҳаётдаги шиори ўзининг тўртлигида 
ифодаланган:

Ҳар бир киши ишига қараб,
Халқ олдида баҳосин олар.
Бу дунёда авлодлар учун,
Яхшилардан яхшилик қолар!
Мен ишонч билан айта оламанки, 

Турсунхўжа ака ҳаётда ўзига ҳайкал 
ясаган ҳамда чуқур из қолдираётган 
ажойиб инсондир!

Эркин АБДУНАҚИБОВ,
меҳнат фахрийси.

P.S. Жамоатчи мухби-
римиз, фахрий устоз Турсунхўжа 
Хонхўжаевни қутлуғ таваллуд 
айёми билан “Жанубий Қозоғис-
тон” вилоят ижтимоий-сиёсий 
газетаси таҳририяти номидан 
муборакбод этамиз ва унга узоқ 
умр, мустаҳкам соғлик тилаймиз.

“Улес” хайрия жамоат жам-
ғармаси раиси Райимжон Қўч-
қоров ташкилотчилиги, Қо-
зоғистон халқи Ассамблеяси 
Туркистон вилоят бўлими 
тавсияси асосида давлат 
тилида “Атамекен” қўшиғи 
ижро этилди. Туркистонлик 

таниқли санъаткорлар Ғо-
фуржон Худойберганов, Аб-
димўмин Отахонов, Сардор 
Розиев, Отабек Тожиметов, 
Фарҳод Тожиметов ҳамда 
Жавоҳир Абдураҳмоновлар 
ижросидаги қўшиқ ижтимоий 
тармоқларда намойиш этил-

ди. Уни тайёрлаш жараёнида 
режиссёр-продюсер Дилшод 
Йўлдошев, оранжировкачи  
Баҳром Қосимовларнинг ҳам 
ҳиссаси беқиёс.  

Ш. МАДАЛИЕВ.
 

Байрам арафасида Мақтаарал тума-
нида кам таъминланган кўп болали 50та 
оила бошпанали бўлди. “Нұрлы жер” 
дастури доирасида харид қилинган янги 
уйлар калитларини туман ҳокими Бақит 
Асанов топширди.

Замонавий уйлар Иристи ва Қ. Пернебаев 
қишлоқларида жойлашган.

Келгусида Мирзакентдаги янги кичик ту-
манда 5 қаватли 14та уй, яъни 740 квартира 
қуриш режаланмоқда.

 Вилоят ҳокимининг матбуот хизмати. 

ЭЛБОШИ БИЛАН 
ТАРИХИЙ УЧРАШУВ 

� Тилга ҳурмат – элга ҳурмат

“АТАМЕКЕН” ªЎШИFИ ИЖРО ЭТИЛДИ

 МАҚТААРАЛЛИКЛАР 
БОШПАНАЛИ БЎЛИШДИ

САЙРАМЛИК ФАХРИЙ УСТОЗ



5 май ҳолатига кўра KASEда доллар  курси 429,37 тенгени ташкил этди.

Қозоғистон ўзбек этномаданият бир-
лашмаларининг “Дўстлик” ҳамжамияти 
раиси Икром Ҳошимжоновнинг ҳам ота-
боболари Ниғматжон Ҳошимжонов ва 
Фозил Қодиров уруш майдонларидан 
қайтмаган. 

Икром Акром ўғли урушда бедарак 
кетган қариндошларини 15 йил излади. 
Давлат, ҳарбий архивларига, мутасадди 
вазирликларга бетўхтов хатлар ёзди, 
аждодлари билан фронтда бирга жанг 
қилган кишиларнинг хонадонларига 
борди, тинмай сўради-суриштирди, 
мутасадди идоралар учун даста-даста 
ҳужжатлар йиғишдан ҳеч эринмади.

Ниҳоят, ахтарган топади, деганла-
ридек, ота-боболарининг изи топилди. 
Улар Белоруссиядаги жангларда қат-
нашган ва “Биродарлик қабристони”да 
дафн этилган экан. Тегишли ахборот 
РФнинг Мудофаа вазирлигидан келди, 
қолган маълумотлар эса “Мемориал” 
сайтининг базасидан топилди (obd-
memorial.ru).

Ниғматжон Ҳошимжонов 1908 йили 
Шимкент шаҳрида туғилиб, КИМ макта-
бида математика ўқитувчиси бўлиб иш-
лаган. Ўқитувчилик имтиёзидан фойда-
ланиб, фронтга бормаслиги ҳам мумкин 
эди, лекин у ўз Ватанини, халқини, аж-

додларини ҳурмат қилгани учун оловли 
жанггоҳларни танлади ва улардан омон 
қайтмади. У Беларусь тупроғини, Буда 
Кошёлово шаҳрини озод қилишдаги 
жангда 1944 йил 3 март куни яраланиб, 
дала госпиталида вафот этди. У Арис 
шаҳрида қисқа муддатли офицерлик 
курсларини тамомлаб, лейтенант унво-
нини олган ва фронтда пулемет взводи-
ни бошқарган. Шунингдек, у Сталинград 
мудофаасида қатнашган, энг охирги 
жанг эса Белоруссия фронтида кечган. 
Дала госпиталида оғир ярадор ҳолда 
рафиқасига хат ёзиб, тирик қайтишига 
умид бағишлади. Жуфти-ҳалоли Бу-
заҳро ҳам икки қизи Мақсуда ва Маъ-
мураларни бағрига босганича бедарак 
кетган турмуш ўртоғини умрбод инти-
зорлик билан кутиб қолаверди...

Яна бир жафокаш бобоколони Фозил 
Қодиров эса Белоруссиянинг Чаусск 
тумани, Усушек қишлоғини душмандан 

озод этишда қатнашиб, уруш даҳшатла-
ри ичида жон таслим этган. У ҳам беда-
рак кетиб, “Биродарлик қабристони”да 
сўнгги қўнимини топган эди.

Икром Акромжон ўғлига оловли 
жанггоҳлардан омон қайтмаган бобола-
рининг дарагини топиб, уларга жаноза 
ўқиш насиб этди.

2017 йилда Беларусь мамлакатига 
бориб, “Биродарлик қабристони”га дафн 
этилган аждодларига муносиб ворис-
дошлик туйғусини намойиш этди. 

Айни дамда УВУ қатнашчиси, иқти-
дорли устоз Ниғматжон Ҳошимжонов-
нинг номи ўзи яшаган Шимкент шаҳри-
даги Пионерская кўчасига берилган. 
Ўтган йили эса Улуғ Ватан урушининг 
75 йиллигига бағишлаб, ўзбек драма 

театрида “Сабр дарахти” спектакли на-
мойиш этилди. Бутун зални йиғлатган 
ушбу спектакль томошасида ҳаммадан 
кўра кўпроқ таъсирланган томошабин 
Ниғматжон ота ва Бузаҳро аянинг қизи 
Мақсуда опа эди.

Атиги етти йил бирга умр кечириб, 
умрининг охирига қадар садоқат ва 

сабр-тоқат билан жуфти ҳалолини кут-
ган ўзбек аёлининг умр лавҳалари театр 
жамоаси томонидан моҳирона кўрсатиб 
берилди.

 Кечаги кун сабоқларини, ундаги 
қаҳрамонларни хотирлаш бугунги осуда 
кунимизни қадрлашга ўргатади. Буни 
Икром ака Ҳошимжонов ҳаётий мисол 
билан исботлаб берди.

Шундай экан, 9 Майни шунчаки 
давлат байрами сифатида эмас, 
балки ҳар бир хонадонга бевосита 
дахлдор бўлган, оилаларимизда чу-
қур из қолдирган, осойишта ҳаёти-
мизни таъминлаган ота-боболари-
мизни эслаш, фахрийларга эҳтиром 
кўрсатиш билан нишонласак, беқиёс 
аҳамиятли иш қилган бўламиз, Ин-
шааллоҳ!

Н. МАВЛОНОВА.

Ўша машъум жангларда 
қатнашганлар ҳам, уларга 
зафар тилаб, фронт орти-
да машаққатли, оғир меҳ-
натни ўз зиммасига олган 
фронторти фахрийлари, 
турмуш ўртоғидан қора хат 
олган оналар, падаридан 
эрта айрилган етимлар... 

Ана ўшалар Улуғ Ватан 
урушининг азобу уқубатла-
рига гувоҳ бўлганлар. Ўша 
жангдаги Буюк Ғалабага 
бу йил 76 йил тўлмоқда. 
Ватан учун, оламда тинч-
лик ҳукмрон бўлиши учун, 
адолат тантанаси учун жон 
олиб, жон берганлар ол-
дида умрбод қарздормиз. 
Ота-боболаримизнинг куч-
ли орияти, ватанпарвар-
лик туйғулари, она юртга 
чексиз муҳаббати ҳамда 
даҳшатли жанглардаги 
мисли кўрилмаган қаҳра-
монликлари асрлар бўйи 
яшайверади. Боиси, уруш 
соя солмаган хонадон йўқ 
ҳисоби.

Немис фашизмининг 
байроғини яксон қилиб, Ға-
лаба билан элига қайтган 
аскарлар меҳнаткашлик 
бобида ҳам илғорлар қа-
торида бўлди. Вилоятимиз 
иқтисодиёти ва мадания-
ти юксалишига, тараққий 
этишига залворли ҳисса 
қўшишди... 

Сайрам туманида та-
валлуд топиб, урушда ало-
ҳида қаҳрамонлик кўрсат-
ган ҳамюртларимизнинг 
исми шарифлари тарих 
зарварақларига зарҳал 
ҳарфлар билан битилган. 
Улар – Тоштемир Руста-
мов, Зиёмат Ҳусанов, Бў-
табой Содиқов ҳамда Вла-
димир Вишневецский...

Ҳамюртимиз, Қорабулоқ 
қишлоғида истиқомат қи-
лаётган Холниёз ота Аби-
шев 1923 йилда таваллуд 
топган... Ҳали тетик, бар-
дам, бақувват... Ҳозирда 
эндигина нафақа ёшига 
етаётганлардан ғайратли-
роқ, спорт бобида виждон-
лироқ десак, ҳеч муболаға 
қилмаган бўламиз.

Жанговар йўлини 1942 
йилнинг жазирама ёзида 
бошлаган Холниёз ота ўқ-

чилар полки таркибида 
ҳаёт-мамот жангларида 
қатнашди.

– Кўплаб ша ҳ ар ва 
қишлоқларни фашист га-
зандаларидан озод этиш-
да иштирок этдим, Япон 
урушида ҳам жанг қили-
шимга тўғри келди. Қон-
ли тўқнашувларда кўплаб 
фронтдош дўстларимдан 
айрилдим, қанча-қанчаси 
яраланиб, оёғи ё қўлидан 
айрилмади, дейсиз? Қирқ 
йил қирғин бўлганда ҳам 
ажали етган ўлади, деган-
лари рост экан. Қирғинба-
рот урушда иштирок этиб, 
ана шунга гувоҳ бўлдим, 
– дейди оловли йўлларни 
соғ-омон босиб ўтган уруш 
фахрийси. – Давлатимизга 
раҳмат, биз уруш қатнаш-
чиларининг ҳолимиздан 
доимо хабар олиб, ғамхўр-
лик кўрсатмоқда. Раҳмат, 
барчага.

1924 йилда дунёга кел-
ган Макарам ота Шайхут-
динов уруш айни қизи-
ган палла – 1942 йилнинг 
кузида ҳарбий хизматга 
чақирилди. Дастлаб кичик 
командирлар тайёрлай-
диган ҳарбий ўқув курси-
да тайёргарликдан ўтиб, 
17-гвардиячи полк тарки-
бида жанговар фаолия-
тини давом эттирди. Сўнг 
Ленинград фронтида гвар-

диячи ўқчилар полкида 
кўплаб аҳоли манзилла-
рини душмандан халос 
этишда иштирок этди. 1945 
йили Ғалаба байрамидан 
сўнг аскарликдан истеъ-
фога чиқди.

– Урушнинг номи ўчсин. 
Чунки, у туфайли кўплар-
нинг шўх кулгуси йиғига 
айланади. Кўзларда ҳадик, 
қўрқинч зоҳир бўлади. Хо-
навайрон бўлган шаҳар ва 
қишлоқлар, издан чиққан 
ҳаёт, айрилиқ азоби, ҳам-
ма-ҳаммаси руҳиятингизни 
қийноққа солади, солаве-
ради... Кемтик кўнгиллар, 
синиқ, маҳзун табассумлар 
каби, – дейди Сайрам ту-
манининг маркази – Оқсув-
кент қишлоғида истиқомат 
қилаётган Макарам ота.

– Мен урушга отлан-

ганимда, 18 ёшли йигит 
эдим. 1944 йили биз ёш-
ларни Семей шаҳрига 
қурол-аслаҳадан қандай 
фойдаланишни ўргатиш 
учун олиб боришди. Қаҳ-
ратон қиш, ҳаво жуда совуқ 
эди. Қисқа тайёргарликдан 
сўнг бизни Польшага олиб 
кетишди, сўнг Германияга 
бордик. Ушбу мамлакат-
лар ҳудудларини фашист 
унсурларидан тозалашда 
иштирок этдик. Эндилик-
да эшитган қулоқ ишон-
майдиган даражадаги ма-
шаққатларга чидаб, жанг 
қилардик. Шундай қилиб, 
1945 йилнинг май ойи ҳам 
келди. Уруш тугай деб қол-
ган пайт, бир куни хандақ 
ковлаётганимизда, атроф-
ни аскарларнинг шодон 
қийқириғи тутиб кетди: 

– Ура!  Ға лаба!  Биз 
енгдик! – садолари чор-
атрофга ларза соларди, 
– хотирлайди уруш қат-
нашчиси Аҳмаджон ота 
Анортоев. – Биз кўрдик, 
ёшлар кўрмасин бундай 
қирғинбаротни... 

Аҳмаджон ота Ғалаба-
дан сўнг йигитлик бурчини 
давом эттириш учун Бе-
лоруссияга жўнаб кетди. 
Уруш асоратларини бар-
тараф этишда фаол ва 
фидокорона хизмат қилди. 
1950 йили она юртига қай-
тиб келди. 

У ҳарбий хизматдан сўнг 
Қорабулоқ қишлоғидаги 
давлат ва жамоа хўжалик-
ларида юк машинаси ҳай-
довчиси бўлди. Нафақага 
чиққунга қадар одамлар-
нинг узоғини яқин, оғирини 
енгил қилишга интилди. 

... Мана Холниёз ота 
Абишев, Аҳмаджон ота 
Анортоев ва Макарам ота 
Шайхутдиновларга узоқ 
умр, ҳаёт лаззатларидан 
баҳраманд ҳолда ёш ав-
лод вакиллари билан му-
лоқотларда, учрашув он-
ларида Ватанга муҳаббат, 
бурчига ва элига садоқат, 
аҳиллик, тўкинчиликнинг 
қадрига етиш туйғуларини 
сингдиришдек масъулият-
ли, аҳамиятли панду наси-
ҳатлари сероб бўлавери-
шини тилаб қоламиз. 

 
Мақсад БЕК. 

Тасвирларда: УВУдаги 
шонли хизматлари учун 
кўксини орден ва медаллар 
безаб турган отахонлар.

 АБАДИЙ ФИРОҚ, 
АБАДИЙ СОҒИНЧ 

ЖАНГГО²ЛАРДА ЖОН ОЛИБ, 
ЖОН БЕРГАНЛАР...

 “Аждодларни хотирлаш – муқаддас қадрият”. Буюк Ғалаба-
нинг 76 йиллиги республикамизнинг ҳар бир минтақасида ана шу 
шиор остида, кўтаринки руҳ ҳамда юксак савияда нишонланади.

Минглаб ота-боболаримиз бу йўлда ўз жонини фидо қилган.

Ғалаба учун немис-фашист босқинчиларига 
қарши қонли жангларда иштирок этган, марҳум 
ота-боболаримиз руҳи поклари олдида бир умр 
таъзимдамиз. Тирикларини эъзозлаб, кексалик-
нинг ҳар бир лаҳзасида муносиб ҳаёт кечириши 
учун барча имкониятлар давлатимиз томонидан 
таъминланмокда. Йил сайин бир марталик пул-
ли ёрдам, депутатлар, тадбиркорларнинг ҳомий-
лик кўмаклари ана шулар сирасидан. 



Қозоғистонда ўқув йили расман 25 май куни тугайди.

6 №45 (2950), пайшанба, 
6 май 2021 йил.
Janubiy.kz

Инсон ва жамият

Ў ш а  п а й т д а -
ги шаҳар ҳокими 
Алипбек Ўсербаев-
нинг саъй-ҳаракат-
лари билан исти-
роҳат боғидаги ёд-
горлик янгиланиб, 
Туркистон шаҳар 
в а  қ и ш л о қ л а р и -
дан урушга отлан-
ган 18500 дан зиёд 
уруш фахрийлари-
нинг исм-шарифла-
ри мармар лавҳага 
зарҳал ҳарфлар би-
лан битилиб, тўрт 
нафар уруш қаҳра-
монига бюст ўрна-
тилган эди. 

Т о ш о н о қ д а г и 
ушбу ёдгорлик ўт-
ган асрда шаҳар 
ижроия қўмитаси 
биноси олдидаги 
“Шуҳрат” хиёбонида қад 
ростлаган эди. 

Чоға қишлоқ округида 
уруш фахрийлари кўп 
эди. Шу жумладан, 104 
йил умр кўрган Худой-

берган Аббосов ҳам шу 
қишлоқ фарзанди. 

Буюк Ғалаба тонгги 
отганига 76 йил тўлди. 
Москвадаги Қизил май-
донда ўтган Ғалаба на-
мойишида мағлуб немис 

армиясининг юзлаб жан-
говар байроқлари уруш-
да  ғолиб чиққан  совет 
аскарлари томонидан 
ерга улоқтирилганлиги – 
шонли тарих.  

Ш. МАДАЛИЕВ.

Отам 1935 йилда Самар-
қанд шаҳридаги Сталин ном-
ли рабфакни тугатиб, меҳнат 
фаолиятини шу вилоятда ўқи-
тувчиликдан бошлаган. 1941 
йил 17 апрелда Самарқанддан 
Совет Армияси сафига чақи-
рилади. Орадан саноқли ҳаф-
талар ўтиб, уруш бошланади. 
У 1945 йилнинг охирига қадар 
ҳарбий хизматда душман би-
лан олишади.                                                                                                                           

Уруш ҳақида гапиришни 
отам истамасди. У Суворов 
номли Қизил байроқли 322-ўқ-
чилар дивизиясида жанг қил-
ган. Саволларимизга қисқа қи-
либ, сапёр бўлганини, белорус 
дўсти борлигини, у отамни Михаил деб 
аташини, ҳаттоки, урушда берилган та-
шаккурномаларда ҳам шу исм ёзилганини 
айтган. Қонли жанглардан бирида мина 
портлаб, бармоқларини осколкалар кесиб 
кетганлиги, ҳарбий госпиталда ётиб чиқ-
қани ҳақида гапирганларини эслайман.        

1945 йили 12 декабрдан бошлаб Иқон 
қишлоғидаги мактабларда ўқитувчи,  ди-
ректор ўринбосари, партия ташкилоти 
котиби, касаба уюшмаси раиси  бўлиб 
ишлаган.

1949 йилдан бошлаб маориф соҳа-
сидаги фаолиятини олий маълумотли 

мутахассис сифатида 
давом эттиради.

Абдуманноп Хиди-
ралиевнинг жанглар-
даги қаҳрамонликла-
ри, 45 йил маориф 
соҳасидаги беқиёс 
хизмати давлатимиз 
томонидан юксак ба-
ҳоланиб, орден, ме-
даллар билан тақдир-
ланган. Қозоғистон 
халқ маорифи аъло-
чиси эди.  

Собиқ жангчи, мао-
риф аълочиси, иб-
ратли оила соҳиби, 
минглаб шогирдларга 

таълим-тарбия берган устоз, меҳрибон 
падари бузрукворимиз 1993 йили 31 ян-
варда  вафот этди. Отамнинг нурли хоти-
раси туркистонлик 18546 нафар жангчи 
қаторида мангу барҳаёт. Эски Иқондаги 
қишлоқ кўчаларининг бирига унинг номи 
берилди.

Бугунги ёш авлод осойишта ва фаро-
вон ҳаёт ўз-ўзидан бунёд этилмаганлиги-
ни, ўтган асрда 20 миллиондан зиёд  со-
вет кишилари ҳаётини қурбон қилганини 
доим ёдда сақлаб, шу ишга ҳисса қўшмоқ-
лари лозим.  

Рашида УСМОНОВА.

Р. Жумағулов 1921 йили 24 
декабрда туғилди. Болалиги 
очарчилик йилларига тўғри кел-
ди ва у 12 ёшидан бошлаб кат-
талар билан бирдек меҳнат қила 
бошлади.

1937 йили у Чимкентдаги ФЗУ 
(шу даврдаги касб-ҳунар мак-
таби)да ўқиб, алоқачи касбини 
эгаллайди. Мактабда ўқитувчи-
лик қилаётганида уруш бошла-
нади. Қишлоқ ўқитувчиларига 
бронь берилади. Рисмет 1942 
йили радио орқали фронтдаги 
вазиятдан воқиф бўлгач, ҳарбий 
комиссариатга келади.

– Брондан воз кечаман, – дей-
ди у. – Менинг сафдошларим қон 
кечиб, жанг қилаётганда мен бу 
ерда қололмайман. Ватанимиз 
хавф остида экан, мен ҳам бир 
қошиқ қоним қолгунича кураша-
ман.

– 1943 йил август охирларида 
Ғарбий Украинанинг Трояновка 
қишлоғига, Польша чегарасига 
келиб тўхтадик, – ҳикоясини 
бошлади фахрий. – Қисмимизни 
бу ерга Руминиядаги Ясси-Киши-
нёв операцияси тугагандан сўнг 
ташлашганди. Ўн кун йўл юрган 
бўлсак, кеча-ю кундуз душман 
самолётлари тепамиздан кетма-
ди. Икки марта эшелонимизни 
бомбардимон қилиб, қанчадан-
қанча танкларимиз ва «катюша»-
ларимизни ёндириб юборишди. 
Бригада қўмондони яраланди. 
Бундай вазиятда командирнинг 
яраланиши, ўлими – энг оғир йў-
қотишдир.

Польша чегарасига етиб кел-
ганимизда, қисмимиз жанг олиб 
бориш қобилиятига эга эмас эди. 
Бунинг устига немислар вара-
қалар ташлаб, аскарларимизга 
маънавий таъсир ўтказишга ури-
нишарди. 

Бир вақт Ровно шаҳридан 
хушхабар келиб қолди. «Қозо-
ғистондан 1926-1927 йилларда 
туғилган комсомол жангчилар 
йўлга тушди. Кутиб олинглар», 
деб ёзилган эди унда. Ниҳоят, 
улар етиб келиб, саф тортишди. 

200дан зиёд йигитнинг тўрт на-
фаригина ҳали комсомол сафига 
кирмаган экан. 

Батальон комсомолларининг 
биринчи йиғилишини ўтказдик. 
Жанговар буйруқ ўқиб эшитти-
рилди, унда 57-моторлашган 
бригадамиз биринчи навбатда 
Родзимин шаҳрига ҳужум қи-
лиши, у ердаги концлагердаги 
асирларни қутқариши, шунинг-
дек, Познань шаҳридаги маҳбус-
ларни озод қилиши керак эди.

Танкчиларимизнинг радио-
приёмниклари, ҳамма передат-
чиклардан “333” овози эшити-
лади. Бу «Жангга, олға!» деган 
сигнал эди. Ватан озодлиги учун 
бўлган жанглар ортда қолди. Ни-
ҳоят, Польша чегарасидан ўтдик. 
Қишлоқлар бўм-бўш. Қочаётган 
немислар йўл-йўлакай ҳамма 
жойга ўт қўйиб, кўзга кўринган 
нарсаларни ёндирган, жони-
ворлар, қанча-қанча бегуноҳ 
одамларнинг мурдалари ётибди. 
Тўшакларини қўлтиқлаган аёл-
лар норасида болалари билан 
ўрмонлардан уйларига қайти-
шяпти.

Танкчиларимиз, тўпчилари-
миз концлагерь қўриқчиларини 
узоқдан ўққа тутишди. Электр 
токли, тиконли сим билан ўрал-
ган лагерь ичидан қўл, оёғидан 
ажралган турли миллат киши-
лари зўрға қадларини кўтариб 
келишарди. Немислар уларнинг 
қўл-оёқларини атайлаб кесиб 
ташлашган экан. Озодликка чиқ-
қанларнинг кўз ёшини ифода-
лашга сўз тополмайсан.

Радиоприёмникдан «Эҳтиёт 
бўлинглар: ўрмон ичкарисида, 
йўл ёқаларида, пистирмаларда 
яширинган немис танклари биз-
ни ўраб олмоқчи», деган хабар 
эшитилди. Биз йўл-йўлакай шуб-
ҳа қилинган жойларга бир-икки-

тадан снаряд улоқтириб бордик.
Бир вақт пистирмадан немис 

танклари ота бошлади. Биз ҳам 
ўрмонга яшириниб олиб, 500-600 
метр масофадан уларга қарши 
ҳужум бошладик. Пермлик Смир-
нов биринчи жангдаёқ «Қизил 
Юлдуз» орденига тавсия этилди. 
Дарё бўйига танкларни яшириб, 
ёнилғини кўздан кечираётга-
нимда, немис варақасига кўзим 
тушди. Улар “Совет Армиясининг 
2-гвардиячи танк армиясини қур-
шовга олдик», деб ёзишган экан 
варақада. Янгидан келганлар, 
ёш эмасми, бу гапга чиппа-чин 
ишониб, анча бўшашиб қолиш-
ганди. «Бу навбатдаги фитна, 
фақат олға! Қуршовдаги 2-чи 
армия ҳозир немисларнинг ада-
бини беради», деб уларга далда 
бердик.

«Як-6»лар, бомбардимончи-
қирувчи самолётлар осмондан, 
қозоғистонликлар совға қилган 
«Т-34», «Катюша”лар тилга ки-
риб, Познанни ҳам озод қилдик. 
Поляклар бизни қучоқ-қучоқ гул-
лар билан кутиб олишди.

Оғир ва шиддатли жанглар-
дан кейин яна куч тўплаш учун 
ўрмонзорга тўпландик. Танк мак-
табини битириб келган қозоғис-
тонликлардан кўплари орден 
ва медаллар билан мукофотла-
нишди. Бир неча аскар ярадор, 
йигирма киши эса қаҳрамонлар-
ча ҳалок бўлди. Лекин ҳамма 
комсомоллар ўз бурчларини адо 
этдилар.

– Айтишларича, сиз парти-
зан отрядига ҳам бошчилик 
қилган экансиз...

– Бу воқеа урушнинг бошида 
бўлган. Польша ва Чехословакия 
шаҳарлари раҳбарлари менинг 
бу ишимни юқори баҳолашди. 
Бир неча шаҳарнинг фахрий фу-
қароси унвонини беришди. Аниқ-

роғи, асир тушиб, Ғарбга олиб 
кетишаётганида қочиб қолган 
эдим. Шундан бери ўзимизни-
киларга қўшилишни орзу қилар-
дим. Чунки, ҳарбий қасамёд мен-
га тинчлик бермасди. Душман 
билан олишмоқ – сўнгги нафас-
гача курашмоқ, ё ўлиш, ё қолиш! 
Иккисидан бири, бошқа йўл йўқ, 
деб қулоғимизга қуйишганди.

Кунларнинг бирида партизан 
отрядининг раҳбари Иван Заха-
рович топшириқ берди: операция 
ўтказиб, яқин орадаги фермадан 
“тил” олиб келишимиз керак эди. 
Бизга яна уч кишини қўшиб бе-
ришди. Операция муваффақият-
ли якунланди. Кўп ўтмай ўн тўрт 
кишилик отрядимизга яна 300 ки-
ши қўшилди. Кўп ўтмай, Москва 
билан боғланиб, бирга иш олиб 
бордик. Бир оз муддат ичида 
душманнинг етти эшелонини, 
21та автомашинасини портлат-
дик. Беш мингга яқин асирни 
озод қилиб, кўп қурол-яроғни 
қўлга киритиб, Орш шаҳрини 
озод этиш операциясида бевоси-
та қатнашдик, кейин шу шаҳарга 
комендант этиб тайинландим.

– Ленгер шаҳридаги шахта-
да кўп йиллар ишлаган экан-
сиз...

– Раҳматли отамнинг так-
лифига йўқ деёлмадим. Лекин 
бундан афсусланмайман, «Фах-
рий шахтёр» унвонини олдим. 
Қозоғистоннинг кончиларига бе-
риладиган юксак унвон бу. Йил 
сайин августнинг охирида шаҳар 
ҳокимлиги Шахтёрлар куни би-
лан қутлайди, совға-саломлар 
беради. Бола-чақа, неваралар-
ни сўрасангиз, улар 50 нафар-
дан ошиб кетган. Туман, ви-
лоят ҳокимларига раҳмат, доимо 
ғамхўрлик кўрсатишяпти.

 
Авазхон АБДУФАТТОҲ.

9 май – Ғалаба куни барча қатори, отам – Улуғ Ватан уруши фахрийси, маориф 
соҳаси аълочиси, 1916 йили Эски Иқон қишлоғида дунёга келган Абдуманноп Хи-
диралиев учун ҳам катта байрам эди. Отамиз биз, саккиз фарзанднинг ҳаммасини  
ўқитиб, уй-жойли қилди.  

ЖАСУР ЖАНГЧИ, 
МОҲИР 

МУАЛЛИМ ЭДИ

Кентов шаҳри, Чоға қишлоқ округи, Тошоноқ қишло-
ғидаги ўрта мактаб ҳовлисида Ватан ҳимоячиларига 
ёдгорлик ўрнатилган. Мактаб директори Ўткир Қудра-
тов, ўринбосари Эргашбой Бобошевлар 2014 йили мак-
таб қурилишини амалга оширган пудратчи ташкилот 
раҳбарининг ташаббуси ва ёрдами билан Туркистон 
шаҳридаги “Женис” истироҳат боғида ўрнатилган ёд-
горлик мажмуаси “Тошоноқ” мактаби ҳовлисига кўчи-
рилганини айтишди. 

ШАҲАРДАН ҚИШЛОҚҚА 
КЎЧИРИЛГАН ЁДГОРЛИК

УШБУ КУННИ ЯҚИНЛАШТИРГАНЛАР

Уларнинг сони йилдан йил-
га камайиб бормокда. Бу та-
биат қонуни. Ушбу қонун бў-
йича урушни ўз кўзи билан 
кўрган, олов-бомба ёмғири 
остида жанг қилган, Евро-
панинг ярмини пиёда босиб 
ўтган, Ватанимизнинг бир қа-
рич ерини ҳам душманга бер-
масликка ҳаракат қилиб, қон 
кечиб, Буюк Ғалабани яқин-
лаштирган инсонлар абадий 
истеъфога чиқмоқда. Улардан 
сўнг эса урушнинг биронта 
ҳам гувоҳи қолмайди. Фақат 
хотираларигина биз билан 
бирга бўлади. Шунинг учун 
уруш қатнашчилари билан 
суҳбатлашганимизда асосан 
уларнинг хотираларига асо-
сий эътиборни қаратамиз. 
Тўлебийлик уруш фахрийси 
Рисмет Жумағулов билан суҳ-
батимиз ҳам шу мавзуга ба-
ғишланди. 

Туркистон шаҳар ўз-
бек этномаданият бир-
лашмаси раиси, Қозоғис-
тон халқи Ассамблеяси 
аъзоси, “Карвонсарой” 
МЧБ раҳбари Баҳодир 
Ирисметов раҳбарлигида, 
меҳнат фахрийлари – Тур-
кистон шаҳар ҳокимлиги 
девонида меҳнат қилиб 
нафақага чиққан Зокир 
Бекенов ҳамда Қозоғис-
тон маорифи аълочиси, 

Ҳамза номли мактабнинг 
собиқ директори Замир 
Муҳаммаджонов ҳамроҳ-
лигида янгидан ташкил 
этилган Саврон тумани 
маркази Чўрноқ овулига 
йўл олдик. 

Туман фаоллари билан 
учрашув ўтказаётган ту-
ман  ҳокими Ғани Қурма-
шули Рисбеков қабулида 
бўлиб, долзарб масала-
ларни муҳокама қилдик.

Ўз навбатида “Жанубий 
Қозоғистон” газетаси таҳ-
ририяти ва муштарийлари 
номидан янги туман маъ-
мурияти, ҳокимлик ходим-
ларига, шахсан Ғани Қур-
машулига муваффақият, 
масъулиятли фаолиятида 
зафарлар тиладик.

Ш. МАДАЛИЕВ.
Муаллиф тасвири.

Тошоноқ қишлоғидан 
доимий жамоатчи обу-
начимиз, устоз Нурмат 
Жўрабой ўғли бобоси, 
УВУ фахрийси, кўплаб 
жанговар орден-медал-
лар соҳиби Абдужаббор 
Пардабой ўғли (тасвир-
да) ҳақида фахр билан 
битилган номасини таҳ-
ририятга йўллаган. 

Деҳқончилик билан шу-
ғулланган Пардабой ота-
нинг уч ўғли бир вақтда 
урушга сафарбар этилган. 
Абдужаббор аканинг оға-

си Абдусаттор ака ҳамда 
укаси Холхўжа акалар 
ҳам урушда иштирок этиб, 
она юртига ғалаба билан 
кириб келишган. Уларнинг 
таъбири билан айтганда, 
“Жанггоҳларда қон кечиб 
жанг қилишган”. 

Абдужаббор Пардабой 
ўғли 1937 йили ҳарбий 
хизматга отланади. Сўнг 
Фин урушига, ундан Улуғ 
Ватан урушига сафарбар 
этилади. Оғир жангларда 
яраланиб, госпиталларда 
даволанади. Уч ака-ука 
урушдан ғалаба билан 
1945 йили қайтиб, қадр-
дон Туркистонда юз кў-
ришадилар. Абдужаббор 
ака тақдир тақозоси ила 
Ольга Семён қизи билан 
турмуш қуради. 

Туркистонда темирйўл 
соҳасида пешқадам хо-
дим сифатида  самарали 
меҳнат қилган. Мукофот-
лар билан тақдирланади. 
Умр йўлдоши билан 11 
фарзанд – 10 қиз ва 1 

ўғилни вояга етказишади. 
Ольга Семён қизи Ислом 
динини қабул қилиб, соф 
ўзбекча гапиришни ўр-
ганади. Абдужаббор ака 
ҳамда Ольга аяларнинг 
тўнғич фарзанди Зулфия 
1948 йили дунёга келади. 
зиёли, полвон, муаллим 
Жўрабой Бобошевга тур-
мушга чиқиб, пири ба-
давлат хонадон соҳибаси 
бўлади. 

Бугунги кунда ушбу ул-
кан хонадон фарзанд, 
невара, чевара, эвара-
лар шўх-шодонлиги би-
лан файзлидир. Уруш  ва 
меҳнат фахрийси Абду-
жаббор Пардабой ўғли 
барча фарзандларини уй-
ли-жойли қилиб, узоқ умр 
кечиради. 

Ака-укаларнинг исмла-
ри Туркистондан урушга 
отланган фахрий аскар-
лар қаторида фахр билан 
ёдга олинади.

Ш. МАДАЛИЕВ.

НИМА УЧУН 
ЛАЙЛАТУЛ ҚАДР 

КЕЧАСИ МИНГ ОЙДАН 
АФЗАЛ, ДЕЙИЛАДИ? 

Муҳаммад соллалло-
ҳу алайҳи васаллам ва 
у зотнинг умматларига 
берилган Лайлатул Қадр 
кечаси аввалги уммат-
ларнинг минг ойидан кўра 
яхши қилиб берилган. Яъ-
ни уммати Муҳамммадия 
биргина Лайлатул Қадр ке-
часида ибодат қилиш билан 
бошқа умматларнинг минг ой 
қилган ибодати савобидан 
кўпроқ савоб олиш имконига 
эга бўлдилар.

НИМА УЧУН БУ 
ТУН ЯШИРИН? 

Қадр кечасининг Рамазон 
ойига яширилишининг ҳикма-
ти ўлим вақтини ва қиёматни 
яшириш ҳикмати кабидир. 
Шунинг учун Қадр кечаси 
мўминлар тоат этишга рағбат 

ва ҳаракатни кучайтириши, 
ғофил ва дангаса бўлмас-
лиги лозим. (“Зикр аҳлидан 
сўранг”).

Аллоҳ Таоло Ўзи хоҳлаган 
бандасига Қадр кечасини 
билдирар экан. Ҳозирча бу 

тунни мусулмонлар 
аниқ 8 майдан 9 май-
га ўтар кечаси деб 
қабул қилишди. Шу-
нинг учун барчамизга 
шу туни тонг отгунча 
ибодат қилиб чиқиш 
афзалдир. Ҳадислар-
да айтилишича, уш-
бу муборак кечада 
касалликлар пайдо 

бўлмас, шўр сувлар чучукка 
айланиб , дарахтлар эса шох-
ларини ерга эгиб турар экан.

Рамазондаги муқаддас 
тун Лайлатул Қадр туни му-
борак бўлсин!

Н. МАВЛОНОВА.

Кентов шаҳри, Эски 
Иқон қишлоғидаги «Иқон» 
умумий ўрта мактаби жа-
моаси  ўқитувчи Мухтабар 
Зуппархоновага умр йўл-
доши 

Тўрахон НИШОНБОЕВ-
нинг вафоти муносабати 
билан ҳамдардлик билди-
риб, таъзия изҳор қилади. 

Сайрамлик фахрий ус-
тоз Турсунхўжа Хонхўжаев 
шогирди ва ўқувчиси, та-
ниқли шоира 

Муҳтарама 
МИРСОДИҚОВА-

нинг вафоти муносабати 
билан унинг оила аъзола-
ри, қариндош-уруғларига 
ҳамдардлик билдириб, чу-
қур таъзия изҳор қилади.

Туркистон шаҳри-
да Ҳикмат Ажиметов 
раҳбарлик қилаётган 
Алишер Навоий номли 
мактаб-гимназиянинг 
юқори синф ўқувчила-
ридан таркиб топган 
баскетбол жамоаси ша-
ҳарда, сўнгра вилоят 
миқёсидаги қизиқар-
ли беллашувларда му-
ваффақиятга эришиб, 
биринчи ўринни эгал-
лади. Зафар муборак 
бўлсин! 

Мактаб жисмоний тар-
бия фани ўқитувчила-
ри Маъмур Тўрахонов, 
Ма ҳмуд Тошметов лар 
тайёрлаган ғолиб жамоа 
таркибида 9 -11- синф -
ларда таҳсил олаётган 
Динмуҳаммад Муродов, 
Умиджон Абдалимов, Бек-
зод Маматраимов, Сиро-
жиддин Эркинбоев, Қур-
бон Баҳодиров, Нурсултан 
Мақсудов, Жасур Абдура-

шидов, Диёрбек Султонов 
ҳамда Адҳам Абдураҳмо-
нов  каби ўқувчилар маҳо-
ратли ўйинлари билан му-
ҳим ғалабага мустаҳкам 
пойдевор яратишди. 

М. АЛИ.
Суратда: А.  Навоий 

номли мактабнинг ғолиб 
жамоаси.

Муаллиф тасвири.

Кентов шаҳри, Эски Иқон 
қишлоғидаги «Иқон» умумий 
ўрта мактаби жамоаси ўқи-
тувчи 

Сафо Комилжон ўғли
 АНГУРОВ-

нинг вафоти муносабати би-
лан марҳумнинг оиласига, 
қариндош-уруғларига ҳам-
дардлик билдириб,  таъзия 
изҳор қилади. 

ЯНГИ ТУМАН МАРКАЗИДА 

� Спорт – саломатлик гарови

АКА-УКА АСКАРЛАР

P.S. ...Эрталаб ишга отланаётиб, йўлда  ўғил-қизларини мактабга 
етаклаб кетаётган қўшнимни учратиб, ҳол-аҳвол сўрадим. Бош-

ланғич синф ўқувчилари эмасми, болалари хархаша қилиб, мактабга аранг 
кетишаётган экан. Беихтиёр хаёлимга кекса ёзувчи-шоир Эрназар Рўзиматов 
ўз бошидан кечган, менга айтиб берган уруш йилларидаги мактаб ўқувчилари-
нинг шароити кўз ўнгимда гавдаланди. Оғир, озиқ-овқат тақчил уруш йиллари 
мактаб ўқувчиларига талон билан  арпа ёки кепакдан  тайёрланган  нон оз 
миқдорда  бериларди. У ҳам гоҳида бор, гоҳида йўқ...

Бугунги фаровон, осойишта ҳаётимиз учун жанггоҳларда қон тўккан аскар 
аждодларимиз, ота-боболаримиз охиратлари обод бўлсин, деймиз.

Аллоҳ марҳумларни ўз раҳматига олган бўлсин!

ВИЛОЯТДА БИРИНЧИ

Мастура ИБРОҲИМХОНОВА, 
халқ табиби:

– Лайлатул қадр тунини ким-
да ким чин иймон ва ихлос 
билан бедор ўтказса, унинг 
аввалги ва кейинги гуноҳлари 
кечирилади, деб ўқиганман. 
Шу муборак Ҳадисга амал қи-
либ, ухламасдан намоз, Қуръон 
ўқиш керак, кўпроқ дуолар қи-
лиш керак. 

Шоҳрух КАРИМОВ, тадбиркор:
Бу тунда аслида масжидга бори-

лади. Эрталабгача жамоат билан 
намоз ўқилади. Домлалар Қуръон 
тиловат қилишади, зикр айтишади, 
дуолар ўқишади. Биз, ҳар йили дўст-
ларимиз билан бу тунни шундай ўт-
казар эдик, энди карантин сабаб уйда 
қолишимизга тўғри келяпти.

УЛУҒ ТУН ЯҚИН, УНГА ТАЙЁРМИЗМИ? 
Лайлатул Қадр 

туни жорий йил 
Рамазон ойининг 
26 дан 27га ўтар 
кечаси, 8 майдан 
9 майга ўтади-
ган тунга тўғри 
келяпти. Бу тун 
ҳақида Қуръони 
Каримда башорат 
қилинишича, у ке-
чада Аллоҳнинг 
муборак каломи 
нозил этилган. 
Бу кечада қилин-
ган ибодат минг 
йиллик ибодатдан 
афзал. Бу оқшом-
да фаришталар 
Жа б р о и л  а л а й -
ҳисаллом билан 
бирга Ер юзига 
тушиб, бир йил 
давомида бўла -
диган ишларнинг 
режасини тузи-
шади, туни бўйи 
мусулмонлар учун 
истиғфор айтиб, 
Аллоҳга илтижо 
қилишади. Бу шун-
дай улуғ тун.

Шундай экан , 
биз унга тайёр-
мизми? Умуман бу 
тун ҳақида қандай 
билимга эгамиз?

Худоёрхон ота Исохў-
жаев... Шимкентлик қа-
риялар бу инсоннинг 
номини юксак эҳтиром 
ила тилга олишади. У 
она шаҳри, унинг тарихи 
учун кўп ва хўп ишлар 
қилган давр қаҳрамони 
эди. Узоқ йиллар мобай-
нида вилоят ўлкашунос-
лик музейида ишлади.

Уруш бошланганида 
Х. Исохўжаев биринчи-
лар қаторида она Ва-
тан ҳимоясига отланди. 
Сталинград фронтининг 
13-алоҳида отлиқ артил-
лерия қўшини таркибида 
Сталинград мудофааси-
да жасорат ва матона-
тини намоён қилди. Ўша 
урушда у оғир яраланиб, 
госпиталда узоқ даволан-
ди. Соғайгач, яна жангга 
кирган ўзбек ўғлони буюк 
Ғалабадан сўнг 1945 йили 
июнь ойида она шаҳрига 
мағрур кириб келди. 

У 1945-1965 йиллари 
“Союзохота” ташкилотида 
балиқ овлаш бўйича но-
зир вазифасида фаолият 
юритди. Вилоят НКВД (ке-
йин ДХҚ) ходими сифати-
да кўплаб жиноятларнинг 
олдини олди. Соғлиги 
панд бергач, ота касби 
ҳунармандчилик билан 

шуғуллана бошлади. Уйи-
да ота-боболаридан ме-
рос қолган мих чиқарувчи 
ноёб ускуна билан мих-
лар ишлаб чиқарган Ху-
доёрхон-чегачининг ушбу 
дастгоҳ-ускунаси бугунги 
кунда невараси Ихтиёр-
хоннинг қўлида. Ихтиёр-
хон ҳам ушбу касбни яхши 
ўзлаштириб олган ҳунар-
манд, ёш тадбиркор. 

“Улуғ Ватан уруши” 
(учала даражаси ҳам), 
“Қизил Юлдуз” орденла-
ри, қатор медаллар ва 
фахрий ёрлиқлар билан 
тақдирланган Худоёрхон 
ота тақдир тақозоси би-
лан уч марта оила қурди. 
Чимкентлик Турсуной ая 
1946 йили бу ёруғ олам-
ни барвақт тарк этгач, 
сайрамлик Гавҳарой Аб-
дуллахон қизига уйланди. 
Кейинчалик қорабулоқлик 
Соҳибахон Низом қизи-
ни ҳам никоҳига олди. 
Улар 10 нафар фарзандни 
муносиб вояга етказиш-
ди. Ўғиллари – Эргашхон 
“Восход” трикотаж фаб-
рикасида механик бўлиб 
ишлаган, Йўлдош – “Ша-
ра-бара” газетаси соҳиби, 
Ғанихон ва Валихонлар 
савдо автоматлари бў-
йича механик, Акмалхон 

радио тузатиш устаси, 
Акромхон троллейбус 
ҳайдовчиси бўлиб иш-
лаган. Ўз даврида ви-
лоят комсомол қўмитаси 
тизимида меҳнат қилган 
Акбархон ака вилоят ДХҚ 
таклифига биноан қатағон 
қурбонлари қатл этилган 
бугунги “Қасірет” мемо-
риали ҳудудида қазил-
ма ишларини тасмаларга 
муҳрлаганини тилга олиш 
жоиз. У ҳам отаси каби 
антикварлар йиғиш билан 
қизиқади. Қизлари Са-
йёдхон, Санамхон ва Со-
рахонлар – уй бекалари. 
Эвараларидан Рустамхон 
АҚШдаги нуфузли олий 
ўқув юртлардан бирида 
таҳсил олган.

Уруш ва меҳнат фах-
рийси Худоёрхон отанинг 
ёрқин хотираси олдида 
таъзимдамиз.

  Саид ХАЙРУЛЛОҲ.

ОНА ЮРТ ХИЗМАТИДА

�  Мақола лар, эъ лон ва бил-
ди рув  лар да ги факт ҳам да да-
лил лар нинг тўғри ли ги учун му-
ал ли ф лар, рек ла ма ва эъ лон 
бе рув чи лар ма съул дир.
�   Фой да ла нил ма ган ма қола-

лар га ёз ма жа воб қай та рил-
май ди.

Қозоғистон Республикасида тар қа тилади.

8
№45 (2950), пайшанба, 
6 май 2021 йил.
Janubiy.kz

Маънавият ва маданият

– Волга дарёсининг ажо-
йиб манзараси кўриниб 
турадиган Мамаев қўрғо-
ни тепалиги уруш вақтида 
муҳим стратегик аҳамият 
касб этган, – дея бошла-
ди ҳикоясини Александра 
Петровна.

 – Энг шиддатли жанг 
айнан шу ерда кечган.

...Бу тепалик устида Она 
Ватан ҳайкали қад кўтар-
ган. Қилич яланғочлаб тур-
ган Она Қизил армияни 
ғалабага чорламоқда.

Бу ердаги хотира девор-
ларида жангларда қурбон 
бўлган шўро аскарлари-
нинг номлари ёзилган. Де-

ворлар орасига ўрнатил-
ган, аммо кўринмас кар-
найлардан мунгли наво 
таралиб туради. Бу жанг 
тугаганига етмиш олти йил 
тўлса ҳам, ҳамон шаҳарда 
қурбонлар жасадлари то-
пилиб туради.

Одамлар ҳамон ўз ака-
лари, оталари, оналари ва 
опалари қабрларини топиб, 
мотам тутадилар. 

Сталин «Асир тушилма-
син», Гитлер эса «Чекинил-
масин», д еб буйруқ берган 
эди. Сталинград жангида 
қурбон бўлган аскарлар-
нинг аниқ сони маълум 
эмас, аммо эҳтимолки, бир 

миллиондан зиёд ҳарбий-
лар жон беришган.

Ёшлар бирлашмала-
ри аъзолари ва фаол ки-
тобхонлар фахрийга са-
воллар бериб, суҳбатни 
давом эттиришди. Шу-
нингдек, урушдан кейин 
кўп йиллар Ленгер шах-
тасида кадрлар бўлими 
бошлиғи бўлиб ишлаган 
А. Капустина туман раҳ-
барларига қарияларга кўр-
сатилаётган эътибор учун 
миннатдорчилик билдирди. 

Б. ДЎСМАТОВА.

Юсуфжон Қоратоев Тўлебий туман 
фахрий байналмилалчи-жангчилар 
кенгаши аъзоси, жамоат фидойиси. 
Меҳнат фаолиятини Ленгер шаҳридаги 
машинасозлик заводида бошлаган. 
1978 йили Германиядаги Совет қў-
шинлари гуруҳига ҳарбий хизматга 
чақирилади. 1979 йил 5 декабрда у 
хизмат қилаётган полк Афғонистонга 
йўл олади. Қобул шаҳрида хизматини 
давом эттирган Юсуфжон Султонбой 
ўғли Қандаҳор, Баҳром ва Жалолобод 
шаҳарларида ҳарбий операцияларда 
иштирок этади. 

– Мен ҳам қозоғистонлик аскарлар 

сафида, Афғонистондаги уруш оқибат-
ларини бошимдан кечирганман, – дей-
ди у. – Сафдошларимнинг жасорати 
ҳамон кўз олдимда. Бугун бизларга 
кўрсатилаётган иззат-икром, ғамхўр-
лик, катта имтиёзлар учун миннатдор-
чилик билдираман. 

Дарҳақиқат, мамлакатимизда жанг-
чи-фахрийлар – эл ардоғида.  Собиқ 
жангчи Юсуфжон Қоратоевнинг жасо-
рати юксак баҳоланиб, қатор давлат 
мукофотлари билан тақдирланган.

Отабой РАҲИМҒОЗИЕВ.

– Сайфиддин ака, Шимкент 
шаҳар ўзбек драма театрида 
аввал ҳам режиссёр сифатида 
ишлагансиз. Ҳозир қайси асар 
устида ишлаяпсиз?

– Шаҳар театрида, аввал 
Чингиз Айтматовнинг “Чингиз-
хоннинг оқ булути”, Леонид Со-
ловьёвнинг “Хўжа Насриддин 
Сайрамда”, Рей Бредберининг 
“Мўъжизавий костюм”, Сабит 
Дўсановнинг “Қашқир улиган 
тун” романлари асосида спек-
такллар саҳналаштирганман. Бу 
сафар мен бир неча асарларини 
саҳнага олиб чиққан, таниқли 
ёзувчи Шаҳодат Исахонова-
нинг “Тановар” ҳикояси асосида 
“Тановар” мусиқали-фольклор 
томошасини мазкур театр жа-
моаси билан саҳналаштиряп-
ман. Авваллари Ўзбекистонда 
Ш. Исахонованинг “Бибихоним”, 
”Жалолид дин Манг уберди”, 
”Ўлан” асарларини саҳнага олиб 
чиққанман, улар маълум дара-
жада машҳурликка эришган эди. 
Ўзингиз кўриб турганингиздек, 
ҳозир иш қизғин тус олган. Айни 

пайтда куй-қўшиқ, рақс, мусиқа-
лари устида иш олиб бормоқда-
миз. Тез кунларда премьераси 
ўтади. Спектаклда антиквар кос-
тюмлар ишлатилади. Шу сабаб-
ли шогирдим Сарвар Мирзаевни 
костюмлар, декорация билан 
ишлаш учун таклиф қилганман. 
Материалларнинг асосий қисми-
ни Ўзбекистондан олиб келдик. 
Бу сафар ҳам янгилик яратиш-
га интиляпмиз. Халқ қўшиқла-
рини қайта ишлаяпмиз, унинг 
мусиқаларини ўзим ёзганман. 
Спектакль Таваккал Қодиров йў-
налишидаги машҳур “Тановар” 
қўшиғи билан якунланади. 

–  М ус и қ и й - э т н о г р а ф и к 
асарни театр жамоасининг 

салоҳияти ва имкониятларини 
билган ҳолда, олиб келган бў-
лишингиз керак?

– Биринчидан, бу асар илк 
бор саҳнага олиб чиқилмоқда. 
Айни пайтгача театрда тўрт-
та асар саҳналаштирган бўл-
сам, уларнинг иш жараёнида 
актёрлар маҳоратларини анг-
лаб етганман. Бу ерда жуда 
чиройли қўшиқ айтадиганлар 
бор. Сайдикарим Маҳмудов, 
Одилжон Тўғонбоев, Миркамол 
Забборхонов, Шерзод Ходиме-
тов, Дилдора Холметовалар, 
шулар сирасидан. Жамоа – жу-
да меҳнаткаш. Актёрларнинг 
меҳнатдан қочиб, лаёқатсизлик 
қилганини кўрмаганман. Шунинг 

учун ҳам бу ерда ишлаш мароқ-
ли. Мен Шимкент ўзбек драма 
театридан бошқа Қозоғистон-
нинг Тароз, Туркистон, Алмати 
шаҳарларидаги театрларда ҳам 
иш юритганман, яна янги ғоя 
ва режаларимиз бор. Лекин бу 
театрга талпиниб туришим рост.

– Қозоғистонлик мухлислар 
Сизни кинолардаги салбий 
ролларингиз орқали яхшироқ 
танийди. Ҳозир қандай кино-
ларда суратга тушяпсиз?

– Таклифлар кўп бўлишига 
қарамай, уларнинг аксариятига 
рад жавобини беряпман. Аслида 
менинг мутахассислигим – ре-
жиссёрлик. Тўғри, кино сцена-
рийси, роллар маъқул келгани 

учун бир пайтлар киноларда 
ўйнаганман. Яқинда бир се-
риалда қатнашдим. Шу пайтгача 
юздан зиёд кинода роль ўйна-
ганман. Ҳозирги кунда ўйнаган 
ролимдан лаззатланмаслигимни 
сезсам, рад жавобини бераман. 
Қозоғистонда кино олиш режам 
бор. Ҳақиқий санъат асари бўл-
са, вақт топаман. 

– Тасвирга олинаётган ак-
сарият кинолар саёздек. Ёки 
кучли драматурглар озми?

– Ҳозирги кунда Ўзбекистон-
да кучли режиссёрлар анчагина. 
Ёлқин Тўйчиев, Аюб Шаҳобид-
диновлар, шулар жумласидан. 
Улар ўзларининг даражасини 
амалда исботла ганлар. Драма-
тургия масаласи бутун дунёда 
очиқлигича қолмоқда. Кучли 
ёзувчи ёки шоир бўлиш мумкин, 
лекин ҳар ким ҳам драматург 
бўлавермайди. Ҳар қандай куч-
ли томоша остида кучли драма-
тургия ётади. Одамлар эса унга 
талпинади. 

– Суҳбат учун раҳмат! Ижо-
дий ишларингизда муваффа-
қият ёр бўлсин!

Хуршид ҚЎЧҚОРОВ 
суҳбатлашди. 

ОЛОВЛИ ЙИЛЛАР ХОТИРАСИ 

Ленгер шаҳридаги марказий кутубхонада онлайн 
шаклда Буюк Ғалабанинг 76 йиллигига бағишланган 
«Хотира – муқаддас» мавзуида маданий-маърифий кеча 
ўтди. Унга таклиф этилган Улуғ Ватан уруши фахрийси 
Александра Капустина уруш хотиралари билан ўртоқ-
лашди.

� Жангчи-фахрийлар – 
эл ардоғида

ҚАНДАҲОРДА 
ТОБЛАНГАН ДЎСТИМ

Тинчлик, осойишталигимизни сақлаш, 
мустаҳкамлашда фидойилик кўрсатган 
мард, жасур инсонлар матонати халқимиз 
қалбида абадий сақланади. 

“ТАНОВАР”НИ КЎРИШГА КЕЛИНГ!
“Турон” давлат ҳарбий 

театри директори, режис-
сёр, актёр Сайфиддин Ме-
лиевни театр ихлосманд-
лари, кино мухлислари 
яхши танишади. У ҳозир 
Шимкент шаҳар ўзбек дра-
ма театрида “Тановар” 
спектаклини саҳналаш-
тирмоқда.


